
ՀՏԴ 69.055.4                                                                                                                      ՇԻՆԱՐԱՐՈՒԹՅՈՒՆ                                                  

ԱՇԽԱՏԱՆՔԻ ԵՎ ԷԿՈԼՈԳԻԱԿԱՆ ԱՆՎՏԱՆԳՈՒԹՅԱՆ ԱՐԴԻ ՊԱՀԱՆՋՆԵՐԸ 

ՇԻՆԱՐԱՐՈՒԹՅԱՆ ԿԱԶՄԱԿԵՐՊԱՏԵԽՆՈԼՈԳԻԱԿԱՆ ՆԱԽԱԳԾՄԱՆ ՈԼՈՐՏՈՒՄ 

Արմինե  Բագրատի Ղուլյան 

Ճարտարապետության և շինարարության Հայաստանի ազգային համալսարան Երևան, ՀՀ 
 ghulyanarmine @mail.ru 

 

        Ներկայացված են ՀՀ շինարարության կազմակերպատեխնոլոգիական նախագծման ոլորտում  

աշխատանքի և էկոլոգիական անվտանգության պահանջների ապահովման համակարգի 

խնդիրները: Դիտարկված է զարգացած երկրների փորձը տվյալ  բնագավառում: Առաջարկվում են 

շինարարության կազմակերպման և աշխատանքների կատարման նախագծերի կազմում 

աշխատանքի և էկոլոգիական անվտանգության բաժինների  կառուցվածքի և բովանդակության 

բարեփոխումներ,  հիմնավորվում  է   շինարարության ոլորտում  աշխատանքի անվտանգության և 

հիգիենայի ազգային  նոր նորմերի մշակման անհրաժեշտությունը: 

Առանցքային բառեր. շինարարության կազմակերպում, աշխատանք, անվտանգություն, 

էկոլոգիա, նախագիծ, նորմեր 

         
       Ներածություն 

         Ներկայումս ամբողջ աշխարհում և Հայաստանի Հանրապետությունում խիստ արդիական 

է շրջակա միջավայրի, աշխատողների առողջության և կյանքի որակի պահպանման 

արդյունավետ համակարգի ձևավորումը: Նշված համակարգի համար իրավական  հիմք է 

ծառայում  ՀՀ  Աշխատանքային  Օրենսգիրքը, որտեղ սահմանվում են աշխատողների անվտանգ 

աշխատանքի,  առողջության  պահպանման և հիգիենայի  ապահովման դրույթները [1]: 

         ՀՀ ազգային անվտանգության ռազմավարությունը դիտարկում է նաև շրջակա միջավայրի 

պահպանման կենսական անհրաժեշտությունը [2]: 

         Այսպիսով, աշխատանքի և էկոլոգիական անվտանգության իրավական և պետական 

հովանավորման բարենպաստ պայմանները ստեղծված են, սակայն տնտեսության առանձին 

ճյուղերի և հատկապես առանձին կազմակերպությունների մակարդակներում բացակայում է 

խնդրի նորմատիվային և մեթոդական համակարգումը: 

         Մասնավորապես, ՀՀ շինարարւթյան ոլորտում համապատասխան նորմատիվային բազան 

բացակայում է: Նախագծային փաստաթղթերում հղումներ են կատարվում Խորհրդային 

Միությունում 1974թ. և Ռուսաստանի Դաշնությունում 2001-2002թթ. հաստատված 

Շինարարական նորմերին և կանոններին (ՍՆԻՊ) [3,4], մինչդեռ ազգային նորմերի մշակումն 

առանձնակի բարդություն չի ներկայացնում՝ հաշվի առնելով միջազգային հարուստ փորձը: 

Վերլուծություն 

         Ուսումնասիրությունները վկայում են, որ եվրոպական զարգացած երկրներում 

շինարարության ոլորտում աշխատանքի անվտանգության և հիգիենայի նորմերն ունեն 

միասնական կառուցվածք և համահունչ են ºíñ³ÙÇáõÃÛ³Ý ËáñÑñ¹Ç  EUT L 245, 26.08.1992 

հրահանգին [5]: 

         Համաձայն այդ հրահանգի, աշխատանքի անվտանգության և հիգիենայի նորմերը 

մշակվում են կանոնների տեսքով և ընդգրկում են.  

 ընդհանուր դրույթներ,  

 շինարարական հրապարակում աշխատանքի անվտանգության և հիգիենայի պահանջներ, 

  հատուկ պահանջներ աշխատանքային վայրերի  նկատմամբ, 

  շինարարական աշխատանքների մեկնարկի վերաբերյալ ծանուցման ձև: 

         Ընդհանուր դրույթները սահմանում են կիրառման ոլորտը, շինարարության հիմնական 

մասնակիցների պարտականություններն աշխատանքի անվտանգության և հիգիենայի 

ապահովման բնագավառում, նախագծման և նախապատրաստական փուլերում կարգավորվող 

հարցերը, աշխատանքի Անվտանգության պլանի կազմը և բովանդակությունը, շինարարության 

վտանգավոր աշխատանքների ցանկը, շինարարական աշխատանքների անվտանգ 

իրականացման հիմնական հրահանգները, շինարարական հրապարակի վերահսկողության,  

ստուգումների իրականացման կարգը:  

       Շինարարական հրապարակում աշխատանքի անվտանգության և հիգիենայի պահանջներն 

անդրադառնում են ՝ 

 կայունության և ամրության պահպանման, 

 էներգիայի բաշխման սարքավորումներին ներկայացվող պահանջներին, 

 տարհանման ելքերին և ուղիներին, 

 հրդեհների և պայթյունների վտանգներին, 

 օդափոխությանը, 

 ֆիզիկական ծանրաբեռնվածությանը, 

 անհատական պաշտպանության  միջոցներին, 

 ջերմաստիճանին, 

 լուսավորվածությանը, 

 ցանկապատումներին և դարպասներին, 

 տեղաշարժման ուղիներին և վտանգավոր գոտիներին, 

 բարձման և բեռնաթափման հարթակներին և թեքահարթակներին, 

 առաջնային բժշկկական օգնությանը, 

 կենցաղային շինություններին: 

Նման կառուցվածքով ազգային շինարարական նորմերի մշակումը կապահովի աշխատանքի 

անվտանգության և հիգիենայի բնագավառում նախագծային փաստաթղթերի և շինարարության 

պլանավորման փաստաթղթավարության միջազգային միասնականացումը:    

       Շինարարության կազմակերպատեխնոլոգիական նախագծման ոլորտում անհրաժեշտ է 

նաև Շինարարության կազմակերպման նախագծի (ՇԿՆ) և Աշխատանքների կատարման 

նախագծի (ԱԿՆ) կազմում աշխատանքի և էկոլոգիական անվտանգության վերաբերյալ 

միջոցառումների ցանկի և բովանդակության արդիականացում:  

    Մասնավորապես, աշխատանքի անվտանգության պահանջներն ավանդաբար դիտարկվում 

են ՇԿՆ-ի հետևյալ բաժիններում՝ 

 օրացուցային պլան, որում առանձնացվում են վտանգավոր և վնասակար արտադրական 

գործոնների պայմաններում կատարվող աշխատանքները, 

 շինարարական գլխավոր հատակագիծ, որտեղ պատկերվում են կառուցվող կամ  

քանդման ենթակա կառուցվածքները, վերատեղադրվող կոմունիկացիաները, 

մեխանիզմների ազդման վտանգավոր գոտիները, փորվածքների ցանկապատումները և 

այլն, 

 կազմակերպչական սխեմաներ, որտեղ ներկայացվում է աշխատանքների ծրագրված 

համատեղումն ու հաջորդականությունը, դրանց անվտանգ կատարումն ապահովելու 

նպատակով,   

 բացատրագիր, որտեղ բերվում են ընդունված որոշումների տրամաբանական և 

հաշվարկային հիմնավորումներ:  

         Առավել բարդ շենքերի և կառուցվածքների համար ՇԿՆ-ում մշակվում են աշխատանքային 

գծագրեր հատուկ սարքավորումների, հարմարանքների, հանդերձանքի համար 

(կաղապարամած, փոսորակների շեպերի ամրացման համակարգեր, գոյություն ունեցող 

շենքերի մերձակայքում շինարարության կամ վերակառուցման իրականացման հատուկ 

պաշտպանիչ միջոցներ):  

        Ներկայումս շատ կարևոր է նաև կազմակերպատեխնոլոգիական նախագծման ժամանակ 

անդրադառնալ ստորև աղյուսակում բերված վնասակար գործոնների ազդեցությանը 

(աղյուսակ). 

Աղյուսակ  
Վնասարար գործոնների ցանկը 

 

Հողային 

աշխատանքների 

իրականացում 

1.Ռադիոնուկլեիդների առկայություն գրունտի մեջ, 

2.Մեթանի արտադրություն գրունտից, 

3.Հետլիցքի գրունտի տեսակարար արդյունավետ ակտիվություն: 

Կառուցվածքների 

իրականացում 

1.Աղմուկ 

2.Վիբրացիա, 

3.Անբավարար լուսավորվածություն, 

4.Խմելու ջրի անբավարար որակ, 

5.Մթնոլորտային օդի անբավարար որակ, 

6.Անբավարար միկրոկլիմա, 

7.Գամմա ճառագայթման առկայություն, 

8.Ռադոնի իզոտոպների առկայություն: 

Հարդարման 

աշխատանքներ 

1.Ֆենոլի առկայություն օդում, 

2.Ֆորմալդեհիդի առկայություն օդում, 

3.Ստիրոլի առկայություն օդում, 

4.Անբավարար ջերմափոխանակություն, 

5.Ռադիոնուկլեիդների առկայություն փայտե կառուցվածքներում: 

        

        Եզրակացություն 

        Արտասահմանյան պատվիրատուների հետ աշխատանքային փորձը  վկայում է այն մասին, 

որ զարգացած երկրներում շինարարության կազմակերպման վերաբերող գծագրերում   

նախագծողներն առավել մանրամասնորեն են անդրադառնում արտակարգ իրավիճակներում 

աշխատողների տարհանման ուղիների, տրանսպորտային սխեմաների ընտրության, 

բեռնափոխադրումների ժամային գրաֆիկների մշակման, վտանգավոր նյութերի 

պահեստավորման եղանակների, ժամանակավոր ցանկապատումների և պաշտպանիչ 

միջոցների տեսակների ընտրության հարցերին, ինչպես նաև աշխատանքի հիգիենային:          

Նման մանրամասնումները կապված են մեզանում բացակայող, սակայն զարգացած երկրներում 

խիստ կարևորվող Աշխատանքի անվտանգության պլանի մշակման հետ:          

Արտասահմանյան պատվիրատուներն այսօր արդեն պահանջում են նման պլանի մշակում, 

մոտ ապագայում՝ դրա մշակումը դառնալու է տրամաբանական և անհրաժեշտ: 

          Հատկանշական է, որ Ռուսաստանի Դաշնությունում մոտ 20 տարվա պատմություն 

ունեցող նորմատիվային բարեփոխումների ընթացքում ՇԿՆ-ի բովանդակության մեջ 

առանցքային փոփոխություններ չէին կատարվել, սակայն 2013թ. «Շենքերի և կառուցվածքների 

անվտանգության մասին» ¸աշնային օրենքն ընդունելուց հետո այն էապես փոխվել է և որպես 

գլխավոր նպատակ սահմանվել է շահագործման, աշխատանքի և էկոլոգիական 

անվտանգությունը: 

          ՀՀ-ում նույնպես անհրաժեշտ է ՇԿՆ-ի բովանդակության վերանայում, շինարարության 

ոլորտում աշխատանքի և էկոլոգիական անվտանգության նոր կանոնների մշակում:         

Միջազգային համագործակցությունը բերում է նախագծային փաստաթղթերի կազմի և 

բովանդակության հարկադրված փոփոխությունների: Նման փոփոխություններն 

իրականացելիս՝ անհրաժեշտ է հնարավորինս պահպանել գոյություն ունեցող համակարգի 

ընդունելի տեղեկատվական և նորմատիվային բազան՝ հարստացնելով այն միջազգային 

ստանդարտներով: 

АКТУАЛЬНЫЕ  ТРЕБОВАНИЯ БЕЗОПАСНОСТИ ТРУДА И ЭКОЛОГИИ В ОБЛАСТИ  

ОРГАНИЗАЦИОННО-ТЕХНОЛОГИЧЕСКОГО ПРОЕКТИРОВАНИЯ СТРОИТЕЛЬСТВА 
                                                                 

Арминэ Багратовна Гулян 

Национальный университет архитектуры и строительства Армении, г.Ереван, РА  

vahramkirakosyan@gmail.com 

 

 Представлены проблемы  системы  обеспечения требований  безопасности труда и 

экологической безопасности  в области организационно-технологического проектирования 

строительства. Рассмотрен опыт развитых стран в этой сфере. Предлагается реформирование 

структуры и содержания разделов по безопасности труда и экологической безопасности в проектах  

организации строительства и производства работ, обосновывается необходимость разработки 

новых национальных норм по безопасности труда и гигиене в области строительства. 

Ключевые слова: организация строительства, труд, безопасность, экология, проект, нормы 

 

CURRENT REQUIREMENTS FOR WORK AND ENVIRONMENTAL SAFETY IN 

CONSTRUCTION’S ORGANIZATIONAL-TECHNOLOGICAL DESIGN 

 

Armine Ghulyan 
National University of Architecture and Construction of Armenia, Yerevan, RA  

vahramkirakosyan@gmail.com 

 

Issues in the system of enforcing work and environmental safety requirements in the sector of 

construction’s organizational and technological design are presented. The experience of developed countries 

in this area is considered. Structural and content improvements in work and environment safety sections of 

construction organization and implementation plan are suggested. The need of developing new national 

standards of work safety and hygiene in construction sector are justified. 

Keywords: organization of construction, works, security, ecology, project, norms 

